
Na osnovu člana 2.12 stav (5) Izbornog zakona Bosne i 

Hercegovine („Službeni glasnik Bosne i Hercegovine“, broj: 23/01, 
7/02, 9/02, 20/02, 25/02, 4/04, 20/04, 25/05, 52/05, 65/05, 77/05, 
11/06, 24/06, 32/07, 33/08, 37/08, 32/10, 18/13, 7/14, 31/16,  
41/20, 38/22, 51/22 i 67/22), člana 39. stav 2. tačka 21. Zakona o 
lokalnoj samoupravi ( „Službeni glasnik RS“, broj: 97/16, 36/19 i 
61/21), čl. 10. stav (11) i 11. stav (1) Uputstva o utvrđivanju 
kvalifikacija, broju, imenovanju, obuci i razrješenju članova izborne 
komisije osnovne izborne jedinice u Bosni i Hercegovini („Službeni 
glasnik Bosne i Hercegovine“, broj: 67/21, 73/21 i 13/22) i člana 
37. stav 2. tačka 21. Statuta Grada Derventa („Službeni glasnik 
grada Derventa“, broj: 6/21, 20/21 i 10/22), Skupština grada 
Derventa na  nastavku 22. sjednice, održane 11. maja 2023. 
godine, donijela je 

R J E Š E N J E  
O  I M E N O V A N J U  D V A  Č L A N A  G R A D S K E  

I Z B O R N E  K O M I S I J E  D E R V E N T A  

 

1. Za članove Gradske izborne komisije Derventa imenuju se: 
1) Ivona Pejin i 
2) Alen Bećirović. 

 

2. Mandat članova Gradske izborne komisije Derventa traje 
sedam godina i teče od dana davanja saglasnosti Centralne 
izborne komisije BiH na rješenje o imenovanju. 

 

3. Ovo  rješenje  stupa  na  snagu  danom  dobijanja 
saglasnosti od strane Centralne izborne komisije BiH, a objaviće 
se u „Službenom glasniku grada Derventa“. 

 

O b r a z l o ž e nj e 

Članom 2.12. stav 5. Izbornog zakona Bosne i Hercegovine 
(„Službeni glasnik BiH”, br. 23/01, 7/02, 9/02, 20/02, 25/02, 4/04, 
20/04, 25/05, 52/05, 65/05, 77/05, 11/06, 24/06, 32/07, 33/08, 
37/08, 32/10, 18/13, 7/14, 31/16, 41/20, 38/22, 51/22 i 67/22) 
propisano je da članove izborne komisije imenuje opštinsko vijeće, 
odnosno skupština opštine, uz saglasnost Centralne izborne 
komisije BiH, na osnovu javnog oglasa po proceduri koju utvrđuje 
Centralna izborna komisija BiH posebnim propisom, dok je članom 
39. stav 2. tačka 21. Zakona o lokalnoj samoupravi („Službeni 
glasink Republike Srpske“, broj: 97/16, 36/19 i 61/21) propisano da 
skupština bira i razrješava predsjednika skupštine, potpredsjednika 
skupštine, zamjenika gradonačelnika, odnosno načelnika opštine, i 
članove stalnih i povremenih radnih tijela skupštine, imenuje i 
razrješava sekretara skupštine i načelnika odjeljenja, odnosno 

službe i vrši izbor, imenovanja i razrješenja na drugim pozicijama u 
skladu sa zakonom.  

Centralna izborna komisija BiH je, aktom broj: 06-1-07-1-
4641/22 od 30.11.2022. godine, navela da Skupština grada 
Derventa treba da izvrši imenovanje dva člana Gradske izborne 
komisije Derventa u skladu sa članom 2.12 stav (5)  i članom 2.14 
Izbornog zakona Bosne i Hercegovine, te Uputstva o utvrđivanju 
kvalifikacija, broju, imenovanju, obuci i razrješenju članova izborne 
komisije osnovne izborne jedinice u Bosni i Hercegovini („Službeni 
glasnik BiH“, broj: 67/21, 73/21, 1/22 i 13/22). 

U postupku imenovanja dva člana Gradske  izborne komisije, 
Skupština grada Derventa, na 20. sjednici održanoj 2. februara 
2023. godine, donijela je Odluku o objavljivanju Javnog oglasa za 
imenovanje dva člana Gradske izborne komisije Derventa, a koji je 
u skladu sa odlukom objavljen u dnevnom listu „Glas Srpske “ 
izdanje za dan 18. i 19. februar 2023. godine, „Derventskom listu“ 
od 16. februara 2023. godine i u „Službenom glasniku Republike 
Srpske“, broj 15/23, od 17. februara 2023. godine. 

Skupština grada Derventa je na 20. sjednici, održanoj 2. 
februara 2023. godine, Rješenjem broj: 01-111-11/23 od 
02.02.2023. godine imenovala Komisiju za provođenje postupka 
po javnom oglasu za imenovanje dva člana Gradske izborne 
komisije Derventa (konkursna komisija), koja je u skladu sa 
Uputstvom o utvrđivanju kvalifikacija, broju, imenovanju, obuci i 
razrješenju članova izborne komisije osnovne izborne jedinice u 
Bosni i Hercegovini („Službeni glasnik Bosne i Hercegovine“, broj: 
67/21, 73/21 i 13/22), provela postupak i sačinila rang-listu 
uspješnih kandidata za imenovanje dva člana Gradske izborne 
komisije Derventa.  

Nakon provedenog postupka Konkursna komisija je, dana 6. 
aprila 2023. godine, Skupštini grada Derventa dostavila pisani 
Izvještaj o provedenom postupku kvalifikacije kandidata i prijedlog 
rang-liste kandidata, u kojem je navedeno da se na javni oglas 
blagovremeno prijavilo pet (5)  kandidata i to: Ivona Pejin, Alen 
Bećirović, Selma Tabaković, Lana Oro i Daniel Ložnjaković.  

Nakon što je Komisija, u skladu sa članom 9. Uputstva izvršila 
klasifikaciju kandidata na one koji ispunjavaju uslove tražene 
Javnim oglasom i na one koji ne ispunjavaju uslove, u Izvještaju 
(tabela 2 i u Zapisniku ZKK-1) je konstatovala da dva kandidata ne 
ispunjavaju uslove tražene javnim oglasom, a u vezi posjedovanja 
izbornog iskustva, s obzirom na to da uz prijavu nisu dostavili 
dokaz da su bili angažovani i obavljali dužnost člana biračkog 
odbora (član 13. stav (1) tačka d) Uputstva). Konkursna komisija je 
sa kandidatima koji su ispunjavali uslove tražene javnim oglasom 
(tabela 1 Izvještaja i Zapisnik ZKK-1) obavila intervju 24.03.2023. 
godine, nakon čega je izvršeno bodovanje tri kandidata koji su se 
odazvali na intervju. Nakon obavljenog intervjua, Konkursna 
komisija je obavila konačno bodovanje kvalifikovanih kandidata na 
Javni oglas i sačinila rang-listu sa redoslijedom kandidata prema 

uspjehu, na kojoj je prvorangirana Ivona Pejin, drugorangirani Alen 
Bećirović i trećerangirana Selma Tabaković.  

Komisija za izbor i imenovanje, kao stalno radno tijelo 
Skupštine grada Derventa nadležno za pitanja predlaganja 
imenovanja i razrješenja iz nadležnosti skupštine grada, razmotrila 
je  Izvještaj Konkursne komisije i konstatovala da je postupak 
kvalifikacije kandidata proveden u skladu sa Uputstvom o 
utvrđivanju kvalifikacija, broju, imenovanju, obuci i razrješenju 
članova izborne komisije osnovne izborne jedinice u Bosni i 
Hercegovini, da sva tri kandidata na rang listi ispunjavaju uslove 
tražene javnim oglasom za imenovanje članova Gradske izborne 
komisije Derventa, da je na osnovu Zapisnika broj 3. koji je 
Konkursna komisija dostavila uz Izvještaj, u tabeli b) utvrđeno da 
je Ivona Pejin, kandidat pod rednim brojem 1. na rang listi osvojila 
ukupno 12 bodova,   da je Alen Bećirović, kandidat pod rednim 
brojem 2. osvojio ukupno 11,8 bodova i da je Selma Tabaković, 
kandidat pod rednim brojem 3. osvojila ukupno 11,6 bodova.  

Na osnovu naprijed izloženog, a na osnovu člana 54. 
Poslovnika o radu Skupštine grada Derventa („Službeni glasnik 
grada Derventa“, broj 24/21 i 18/22), Komisija za izbor i 
imenovanje Skupštine grada Derventa, je sa 3 glasa „ZA“ i 2 glasa 
„UZDRŽAN“ utvrdila Prijedlog rješenja o  imenovanju  prva dva 
kandidata sa rang liste i to: Ivone Pejin i Alena Bećirovića, za  
članove Gradske izborne komisije Derventa, na mandat koji traje 
sedam godina i teče od dana davanja saglasnosti Centralne 
izborne komisije BiH na rješenje o imenovanju i predložila 
Skupštini grada Derventa donošenje rješenja kao u tački 1. 
dispozitiva ovog rješenja.  

Skupština grada Derventa je na nastavku 22. sjednice, 
održane 11. maja 2023. godine, razmotrila i prihvatila prijedlog 
rješenja Komisije za izbor i imenovanje, i saglasno svojim 
ovlašćenjima iz člana 2.12 stav (5) Izbornog zakona Bosne i 
Hercegovine („Službeni glasnik Bosne i Hercegovine“, br. 23/01, 
7/02, 9/02, 20/02, 25/02, 4/04, 20/04, 25/05, 52/05, 65/05, 77/05, 
11/06, 24/06, 32/07, 33/08, 37/08, 32/10, 18/13, 7/14, 31/16, 
41/20, 38/22, 51/22 i 67/22), člana 10. stav 11. Uputstva o 
utvrđivanju kvalifikacija, broja, imenovanju, obuci i razrješenju 
članova izborne komisije osnovne izborne jedinice u Bosni i 
Hercegovini („Službeni glasnik Bosne i Hercegovine“, broj: 67/21, 
73/21 i 13/22) i člana 37. Statuta Grada Derventa („Službeni 
glasnik grada Derventa“, broj: 6/21, 20/21 i 10/22), donijela 
Rješenje o imenovanju dva člana Gradske izborne komisije 
Derventa, na mandat u trajanju od sedam godina i to Ivone Pejin i 
Alena Bećirović.                                                                                                                                  

Na osnovu izloženog, riješeno je kao u dispozitivu. 

Uputstvo o pravnom lijeku: Ovo rješenje je konačno i protiv istog 
nije dozvoljena žalba, ali se može pokrenuti upravni spor, tužbom 
pred Okružnim sudom u Doboju, u roku od 30 dana od dana 
dostavljanja rješenja. 

 

SKUPŠTINA GRADA DERVENTA 

               

Broj: 01-111-45/23                                           PREDSJEDNIK                                                                  

11. maja 2023. godine                                  SKUPŠTINE GRADA       

Derventa                                                       Mirko Zemunović, s.r.          

Na osnovu člana 19. stav 5. i 82. stav 3. Zakona o lokalnoj 

samoupravi („Službeni glasnik Republike Srpske“, broj: 97/16, 
36/19 i 61/21 ), člana 6. Odluke o korišćenju i naplati parkiranja 
motornih vozila na području grada („Službeni glasnik grada 
Derventa“, broj 7/23) i člana 89. stav 3. Statuta grada Derventa 
(„Službeni glasnik grada Derventa“, broj: 6/21, 20/21 i 10/22), 
Gradonačelnik Dervente donio je 

P R A V I L N I K  
O  J A V N I M  P A R K I R A L I Š T I M A  

 
Predmet Pravilnika 

Član 1. 

Ovim Pravilnikom utvrđuju se uslovi, način korišćenja, 
organizacija, način naplate i kontrola parkiranja vozila na javnim 
parkiralištima u kojima je uvedena naplata parkiranja (u daljem 
tekstu: parkirališta) na području grada Derventa. 

 
 
 

Lokacije parkiranja 
Član 2. 

Naplata parkiranja vrši se na parkiralištima u sljedećim 
ulicama: Trg oslobođenja, Trg pravoslavlja, Cara Lazara, Kralja 
Petra I, Trive Vujića, Slavka Simića, Nikole Tesle, Čika Jove 
Zmaja, Braće Jugović, Milovana Bjeloševića Belog, Dubička. 

Vrijeme naplate parkiranja 
Član 3. 

(1) Naplata parkiranja na parkiralištima vršiće se u vremenskim 
intervalima od 7,00 časova do 16,00 časova. 

(2) Subotom, nedjeljom i državnim praznikom se ne vrši 
naplata parkiranja. 

Uslovi korišćenja parkirališta 
Član 4. 

(1) Korisnik parkirališta unapred plaća uslugu parkiranja 
kupovinom parking karte ili plaćanjem karte putem SMS-a. 

(2) Izuzetno od stava 1. ovog člana, korisnik može platiti 
uslugu parkiranja naknadno, po nalogu za plaćanje na način i pod 
uslovima propisanim članom 18. ovog pravilnika.  

(3) Korisnikom parkirališta smatra se vozač ili vlasnik motornog 
vozila, koji je evidentiran u odgovarajućim evidencijama 
Ministarstva unutrašnjih poslova, ako vozač nije identifikovan.  

(4) Na parkiralištima na kojima se vrši naplata upravljač 
parkirališta ne snosi odgovornost za eventualno nastala oštećenja 
ili krađu vozila. 

Način plaćanja 
Član 5. 

(1) Za korišćenje javnog parkirališta korisnik plaća kartu za 

parkiranje prema važećem Cjenovniku, kako je definisano u 

Prilogu broj 1, koji je sastavni dio ovog Pravilnika.  

(2) Plaćanje karte za parkiranje na parkiralištima može se 

vršiti putem parking karti, SMS poruka i pretplatnih karata. 

 
Oslobađanje od plaćanja  

Član 6. 

(1) Naplate parkiranja oslobođena su službena vozila 
Ministarstva unutrašnjih poslova, Gradske uprave Derventa, vozila 
hitne pomoći i vatrogasna vozila dok su u službenoj upotrebi i za 
vrijeme intervencija. 

(2) Naplate parkiranja su oslobođena vozila koja su obilježena 
u skladu sa Pravilnikom o obilježavanju vozila kojim upravlja lice 
sa invaliditetom, ukoliko se parkiraju na obilježena mjesta. 

 
Posebni slučajevi parkiranja 

Član 7. 

(1) Pravo na posebnu besplatnu parking kartu za parkiranje 
imaju i članovi zvaničnih delegacija za vrijeme službene posjete 
Gradu, a na osnovu zahtjeva Stručne službe Gradonačelnika. 

(2) Besplatnu rezervaciju parkirališta ili njegovog dijela, za 
vrijeme trajanja manifestacija od značaja za promociju grada koje 
su odobrene odnosno finansijski ili na drugi način podržane od 
strane Grada Derventa, odobrava načelnik Odjeljenja za 
stambeno-komunalne poslove. Besplatna rezervacija se može 
odobriti u maksimalnom trajanju od dva dana godišnje. 

Plaćanje putem parking karti 
Član 8. 

(1) Korisnik javnog parkirališta može se opredijeliti za uslugu 
korišćenja javnog parkirališta po započetom vremenskom periodu 
parkiranja, kupovinom sljedećih karti:  

- Parking karta za 90 minuta parkiranja važi za svaki naredni 
započeti vremenski period parkiranja od 90 minuta, a prema 
vremenu korišćenja parking mjesta,  

- Dnevna parking karta važi od trenutka kupovine pa do kraja 
radnog vremena parkirališta za koje je kupljena,  

- Ekstra dnevna parking karta važi od trenutka izdavanja do 
kraja vremena naplate parkiranja i važi za sva parkirališta i sve 
zone,  

- Pretplatna karta može biti mjesečna ili godišnja i važi za 
sve zone parkiranja u periodu za koji je izdata,  

- Stanarima zgrada u ulicama u kojima je uvedena naplata 
parkiranja, ako nemaju drugih prostora za parkiranje može se 

izdati parking karta za stanare koja važi samo za parkirališta za 
koja je izdata. Može biti mjesečna i godišnja,  

- Privrednim subjektima koji obavljaju djelatnost u ulicama u 
kojima je uvedena naplata parkiranja, ako nemaju drugih prostora 
za parkiranje može se izdati parking karta za privredni subjekat i 
važi samo za parkirališta za koja je izdata. Može biti mjesečna i 
godišnja. 

(2) Korisnik koji je parkirao vozilo, a nije se opredijelio za 
korišćenje usluge parkiranja iz stava 1. ovog člana koristi parking 
mjesto pod uslovima koji važe za izdavanje ekstra dnevne parking 
karte. 

 
Prodajna mjesta za kupovinu karti 

Član 9. 

(1) Kupovina parking karti obavljaće se kod parking kontrolora, 
privrednih subjekata i na drugim pogodnim prodajnim mjestima sa 
vidno istaknutim obavještenjem o prodaji istih. 

 (2) Korisnik je dužan da parking kartu postavi na vidno mjesto 
sa unutrašnje strane prednjeg vjetrobranskog stakla parkiranog 
vozila, kako bi kontrolor mogao nesmetano da utvrdi kada je 
započeto parkiranje. 

  (3) Pod važećom parking kartom podrazumijeva se parking 
karta: 

a) koja je plaćena za parking mjesto, 
b) koja je plaćena za vrijeme korišćenja parking mjesta, 
v) koja  je  popunjena  tačnim  podacima  o  vremenu 

korišćenja parking mjesta.   

Plaćanje putem SMS poruka 
Član 10. 

(1) Korisnik parking prostora kupuje kartu za parkiranje putem 
SMS poruke tako da kao tekst poruke upiše registarski broj vozila 
(bez razmaka i crtica), te je pošalje na broj koji je određen za 
plaćanje parking karte. 

(2) Nakon ispravno poslate poruke sistem korisniku vraća 
informaciju u vidu SMS poruke, u kojoj je naveden registarski broj 
vozila za koji je plaćena parking karta, naplaćeni iznos i 
obavještenje da se poruka sačuva do isteka parkiranja. 

(3) Deset minuta prije isteka ukupno uplaćenog vremena za 
parkiranje korisnik dobija SMS poruku sa obavještenjem o 
njegovom isteku (datum, sat i minut). Nakon što dobije navedene 
informacije, korisnik može poslati novu SMS poruku i unaprijed 
produžiti parkiranje za naredni period parkiranja.  

(4) Ako sistem ustanovi da poruka iz nekog razloga nije 
pravilno poslata, korisnik dobija upozorenje o pogrešno poslatoj 
poruci. 

(5) Ukoliko sistem iz bilo kojeg razloga nije operativan, korisnik 
nakon slanja poruke dobija informaciju da sistem nije operativan i 
da koristi alternativni način plaćanja. 

Pretplatne karte 
Član 11. 

(1) Sva pravna i fizička lica mogu kupiti godišnju i mjesečnu 

parking kartu. 

(2) Za kupljenu godišnju ili mjesečnu parking kartu, pravno i 
fizičko lice će dobiti priznanicu o plaćenoj pretplatnoj karti, izdatu 
od strane upravljača parkirališta. 

(3) Uz zahtjev za izdavanje karata  iz stava 2. prilaže se 
fotokopija potvrde o registraciji vozila i dokaz o uplati parking karte. 

(4) Karte iz ovoga člana omogućavaju korisniku da na parking 
mjestu ostane u neograničenom vremenskom periodu, ali mu ne 
omogućava, niti garantuje slobodno parking mjesto. 

(5) Za pravna i fizička lica koja su u evidenciji upravljača 
parkirališta, za produženje parking karte nije potrebno da prilažu 
fotokopiju potvrde o registraciji vozila, ako vozilo ne mijenja 
registarske oznake. 

(6) Ako u toku trajanja pretplatne karte iz bilo kog razloga dođe 
do promjene registarskih oznaka vozila, uz zahtjev za izmjenu 
podataka u pretplatnoj karti potrebno je dostaviti novu fotokopiju 
potvrde o registraciji vozila. 

Parking karta za invalide 
Član 12.  

(1) Pravo na dobijanje parking karte za invalide ostvaruju 
osobe: 

- oboljele od dječije paralize, cerebralne paralize, 

Parkinsonove bolesti, različitih oblika distrofije ili neuromišićnih 

oboljenja kod kojih postoji trajna invalidnost 80% i veća, 

- te roditelji i staratelji osobe sa invaliditetom navedenih 

dijagnoza, ali samo za potrebe i uz prisustvo osobe koja je to 

pravo ostvarila. 

(2) Upravljaču parkirališta podnosi se zahtjev za izdavanje 
parking karte za invalide sa priloženom ljekarskom 
dokumentacijom kojom se dokazuje oboljenje i stepen invaliditeta 
kao i dokument o srodstvu sa invalidnom osobom za roditelje ili 
staratelje invalidne osobe, kopijom saobraćajne dozvole i potvrde 
o vlasništvu nad vozilom za svaku tekuću godinu. 

Parking karta za korisnike stanova 
Član 13. 

(1) Pod povoljnijim uslovima može se odobriti korišćenje 
mjesta za parkiranje korisnicima stanova u stambenim zgradama u 
ulicama u kojima je uvedena naplata parkiranja, ako nemaju drugih 
prostora za parkiranje. 

(2) Korisnicima stanova iz prethodnog stava može se izdati 
parking karta za parkiralište, u neposrednoj blizini zgrade, na kome 
je uvedena naplata parkiranja. 

(3) Parking karta korisnicima stanova u stambenim zgradama 
izdaje se isključivo za vozilo u svojini stanara zgrade odnosno lica 
koje ima prijavljeno prebivalište u zgradi.  

(4) Korisnicima stanova može se izdati jedna povlašćena 
parking karta, po jednoj stambenoj jedinici, i može se koristiti samo 
za vozilo za koje je izdata i na parkiralištu za koje je izdata. 

(5) Povlašćena parking karta ne garantuje slobodno parking 
mjesto. 

(6) Zahtjev za izdavanje parking karte za stanare se podnosi 
upravljaču parkirališta uz:  

- potvrdu o prijavljenom prebivlištu u navedenoj zgradi ne 

stariju od godinu dana,   

- ovjerenu fotokopiju saobraćajne dozvole i potvrde o 

vlasništvu nad vozilom i 

- dokaz o uplati cijene parking karte. 

 
Parking karta za privredne subjekte 

Član 14. 

(1) Privrednim subjektima koji obavljaju privrednu djelatnost u 
ulicama u kojima se vrši naplata parkiranja, ako nemaju drugih 
prostora za parkiranje, može se odobriti kupovina mjesečne ili 
godišnje karte. 

(2) Izdata parking karta glasiće na poslovno ime pravnog lica i 
važiće za parkiralište za koje je izdata. Jedna parking karta se ne 
može istovremeno koristiti na više vozila i ne garantuje slobodno 
parking mjesto.  

(3) Privrednom subjektu se mogu izdati maksimalno tri parking 
karte koje glase na poslovno ime privrednog subjekta. 

(4) Zahtjev za izdavanje parking karte za privredne subjekte 
podnosi se upravljaču parkirališta uz: 

- fotokopiju rješenja o obavljanju privredne djelatnosti, 

- dokaz o uplati parking karte. 

(5) U slučaju da privredni subjekat izgubi ili uništi izdatu 
parking kartu može se izdati zamjenska karta, kojom se prethodna 
poništava, uz plaćanje naknade za izdavanje zamjenske karte. 

 
Kontrolori provjere naplate parkiranja 

Član 15. 

(1) Pravilnost korišćenja parkirališta kontrolišu parking 

kontrolori.  

(2) Parking kontrolori moraju imati plastificirane identifikacione 
legitimacije koje sadrže naziv grada, naziv lica koji upravlja javnim 
parkiralištima (ovjerene pečatom), serijski broj legitimacije, ime i 
prezime i fotografiju ovlašćenog radnika. 

(3) Parking kontrolor kontroliše vozilo na način da čim uoči 
vozilo da se zaustavilo na parkiralištu predviđenom za naplatu, vrši 
prvu kontrolu vozila. Nakon 5 minuta vrši drugu kontrolu istog 
vozila.  

Dužnosti korisnika parkirališta 
Član 16. 

Korisnik parkirališta dužan je:  

1) unaprijed platiti parking kartu za planirano vrijeme 

parkiranja i istu istaknuti na vidnom mjestu ispod prednjeg 

vjetrobranskog stakla, 

2) po isteku plaćenog vremena za parkiranje napustiti 

parkiralište ili novom uplatom produžiti plaćeno vrijeme parkiranja, 

3) ako je parkiranje plaćeno putem SMS-a, sačuvati poruku 

kojom je od strane mobilnog operatera potvrđeno plaćanje 

parkinga, a takođe po obavijesti o isteku plaćenog vremena 

parkiranja, produžiti za naredni vremenski period ili napustiti 

parkiralište, 

4) vozilo parkirati na označenim parking mjestima unutar 

obilježenih rubnih linija. 

 
Povreda uslova korišćenja parkirališta 

Član 17. 

Korisnik parkirališta čini povredu odredaba opštih uslova 
korišćenja parkirališta: 

1) ako parkira na parking mjesto, a nije kupio parking kartu ili 

produžio vrijeme parkiranja nakon isteka vremena označenog na 

kupljenoj karti, 

2) ako ne istakne parking kartu sa unutrašnje strane prednjeg 

vjetrobranskog stakla, 

3) ako parkira na parking mjesto označeno za vozila osoba 

sa invaliditetom, a nema istaknutu parking kartu za invalide niti 

znak pristupačnosti na vozilu, 

4) ako parkira na prolazu i komunikacijama unutar 

parkirališta, 

5) ako na parkiralištima koja su namijenjena za parkiranje 

vozila, parkira priključno vozilo (prikolice, priključne mašine i sl.),  

6) ako na parkiralištu vrši popravke na vozilu i slično, 

7) ako zauzima parkiranim vozilom dva ili više parking 

mjesta, 

8) ako ne koristi parking mjesto u skladu sa horizontalnom i 

vertikalnom signalizacijom,  

9) ako parkira na mjesto označeno za punjenje vozila na 

električni pogon, a ne koristi punjač za iste,  

10) ako parkira teretno vozilo (preko 7.500 kg ukupne težine), 

radnu mašinu, traktor i autobus na svim javnim parkiralištima. 

 
Nalog za plaćanje parking karte 

Član 18. 

(1) Korisnik koji čini povrede iz prethodnog člana tačka 1, 2, 5 i 
7. dužan je da plati ekstra dnevnu parking kartu. 

(2) Nalog za plaćanje ekstra dnevne karte izdaje ovlašteni 
kontrolor parking službe.  

(3) Korisnik parkirališta dužan je izvršiti uplatu ekstra dnevne 
karte u roku od 72 časa od izdavanja. 

(4) Kada kontrolor nije u mogućnosti da uruči nalog korisniku, 
pričvrstiće ga na parkirano vozilo ispod brisača, čime se smatra da 
je dostava izvršena.  

(5) Oštećenje ili uništenje naloga nema uticaja na valjanost 
dostavljanja i ne odlaže plaćanje ekstra dnevne karte.  

(6) Vozilo za koje je ispisana obaveza plaćanja ekstra dnevne 
karte snima se fotografskim aparatom radi dokazivanja učinjenog 
prestupa. 

Član 19. 

Ako korisnik javnog parkirališta u roku iz stava 3. prethodnog 
člana ne postupi po nalogu za plaćanje, ovlašteni gradski organ će 
izdati prekršajni nalog sa novčanom kaznom predviđenom 
Odlukom. 

Prelazne odredbe 
Član 20. 

Stupanjem na snagu ovog Pravilnika prestaje da važi Pravilnik 
o javnim parkiralištima („Službeni glasnik opštine Derventa“, broj. 
10/20 i 13/20). 

Član 21. 

Upravni postupci pokrenuti prije stupanja na snagu ovog 
pravilnika okončaće se po propisima koji su bili na snazi u vrijeme 
pokretanja postupka. 

Završne odredbe 
Član 22. 

Ovaj Pravilnik stupa na snagu osmog dana od dana 
objavljivanja u „Službenom glasniku grada Derventa“. 
  

Broj: 02-377-135/23                                        GRADONAČELNIK   
27. juna 2023. godine                                        Milorad Simić, s.r. 
Derventa      GRADONAČELNIK 

                                                                                                                   
 

PRILOG 1. 
Cjenovnik za naplatu parking karte 

1. Parking karta za 90 minuta parkiranja  1,00 KM 

2. Dnevna parking karta 3,00 KM 

3. Ekstra dnevna parking karta 20,00 
KM 

4. Mjesečna parking karta  35,00 
KM 

5. Godišnja parking karta 150,00 
KM 

6. Mjesečna povlašćena parking karta za 

stanare 
10,00 KM 

7. Godišnja povlašćena parking karta za 

stanare 
50,00 KM 

8.  Parking karta za invalide 0,00 KM  

 205 
Na osnovu člana 59. stav 1. tačka 12. Zakona o lokalnoj 

samoupravi („Sližbeni glasnik Republike Srpske“, broj: 97/16, 
36/19 i 61/21), člana 137. stav 5. Zakona o socijalnoj zaštiti 
(„Službeni glasnik Republike Srpske“, broj: 37/12, 90/16, 94/19, 
42/20 i 36/22) i člana 68. stav 1. tačka 12. Statuta Grada Derventa 
(„Službeni glasnik grada Derventa“, broj: 6/21, 20/21 i 10/22) 
Gradonačelnik Grada Derventa donosi 

Z A K L J U Č A K  
O  D A V A N J U  S A G L A S N O S T I  N A  C J E N O V N I K  
U S L U G A  S M J E Š T A J A  U  J A V N O J  U S T A N O V I  

G E R O N T O L O Š K I  C E N T A R  D E R V E N T A  

 

1.  Daje se saglasnost na Cjenovnik usluga smještaja u Javnoj 

ustanovi Gerontološki centar Derventa, broj 565-6/23 od 

01.06.2023. godine. 

2.  Ovaj zaključak objaviti u „Službenom glasniku grada 

Derventa“. 

Broj: 02-420-390/23                                        GRADONAČELNIK 

2. juna 2023. godine                                         Milorad Simić, s.r. 

Derventa 

206 
Na osnovu člana 2.9. stav (1) tačka 17. i člana 2.12 stav (5) 

Izbornog zakona Bosne i Hercegovine („Službeni glasnik BiH“, br. 

23/01, 7/02, 9/02, 20/02, 25/02, 4/04, 20/04, 25/05, 52/05, 65/05, 

77/05, 11/06, 24/06, 32/07, 33/08, 37/08, 32/10, 18/13, 7/14, 

31/16, 41/20, 38/22, 51/22 i 67/22) i člana 195. stav (1) Zakona o 

upravnom postupku („Službeni glasnik BiH“, br. 29/02, 12/04, 

88/07, 93/09, 41/13 i 53/16), postupajući po zahtjevu Skupštine 

grada Derventa za davanje saglasnosti na imenovanje članova 

Gradske izborne komisije Derventa, Centralna izborna komisije 

Bosne i Hercegovine je na 49. sjednici, koja je održana 

26.06.2023. godine, donijela 

R J E Š E N J E  

 

Daje se saglasnost na Rješenje Skupštine grada Derventa broj: 

01-111-45/23 od 11.05.2023. godine, kojim se na dužnost u 

članstvu Gradske izborne komisije Derventa imenuju: 

 

1. Ivona Pejin, članica 

2. Alen Bećirović, član 

O b r a z l o ž e nj e 

 

Skupština grada Derventa je aktom broj: 01-022-207/23 od 

16.05.2023. godine zatražila od Centralne izborne komisije Bosne i 

Hercegovine saglasnost na Rješenje broj: 01-111-45/23 od 

11.05.2023. godine, kojim se Ivona Pejin i Alen Bećirović imenuju 

na dužnost člana Gradske izborne komisije Deventa, uz koji je 

priložena dokumentacija u smislu člana 13. stav (1) Uputstva o 

utvrđivanju kvalifikacija, broja, imenovanju, obuci i razrješenju 

članova izborne komisije osnovne izborne jedinice u Bosni i 

Hercegovini („Službeni glasnik Bih“, br. 67/21, 73/21, 1/22 i 13/22) 

(u daljem tekstu: Uputstvo). 

 

Centralna izborna komisija Bosne i Hercegovine je, razmatrajući 

dokumentaciju koju je dostavila Skupština grada Derventa utvrdila 

da je Skupština grada Derventa postupila u skladu s odredbom 

člana 2.12 stav (5) Izbornog zakona Bosne i Hercegovine i da 

imenovani članovi Gradske izborne komisije Derventa ispunjavaju 

uslove propisane Izbornim zakonom Bosne i Hercegovine i 

Uputstvom. 

 

Kako je članom 13. stav (2) Uputstva propisano da Centralna 

izborna komisije Bosne i Hercegovine daje pisanu saglasnost na 

odluku o imenovanju članova izborne komisije, ukoliko su 

ispoštovane procedure iz člana 7, 8, 9, 10. i 13. stav (1) Uputstva i 

ukoliko izabrani kandidat ispunjava propisane uslove, to je 

primjenom člana 2.9 stav (1) tačka 17. i člana 2.12 stav (5) 

Izbornog zakona Bosne i Hercegovine i člana 13. stav (2) 

Uputstva, riješeno kao u dispozitivu. 

Pravna pouka: protiv ovog Rješenja dozvoljena je žalba. Žalba se 

podnosi Apelacionom odjelu Suda Bosne i Hercegovine u roku od 

dva dana od dana prijema ovog Rješenja preko Centralne izborne 

komisije Bosne i Hercegovine u skladu sa članom 6.9 stav (1) i (2) 

Izbornog zakona Bosne i Hercegovine. 

                                                                                                                           

Broj: 06-1-07-1-361/23                                        Predsjednik                                                                                                            

26.06.2023. godine                                    Dr. Suad Arnautović, s.r. 

Sarajevo 

                                           

                                                                                                    

    Mirko Zemunović 

